
   Bazar iqtisadiyyatı dünyada olan iqtisadi sistemlərin ən geniş yayılanıdır. Bazar iqtisadiyyatı bazar tələblidir. Yəni iqtisadiyyat bazar üçün işləyir. Bazar mexanizmi və bazar qanunları ilə tənzim olunur. Tarixən  bazar bazar iqtisadiyyatından əvvəl meydana gəlmişdir. Bazar istehsalçı və istehlakçıların qarşılıqlı fəaliyyətini təmin edən mexanizmdir. Bazar əsasən tədavül sperası, alqı-satqı ilə bağlıdır. Bazar iqtisadiyyatı isə daha geniş və əhatəlidir. O istehsal , istehlak, mübadilə və bölgü sahələrini əhatə edir. İqtisadi sistem kimi  bazar iqtisadiyyatının formalaşması kapitalizm cəmiyyətində baş vermişdir. Bazar iqtisadiyyatı kapitalizmin iqtisadi əsasını təşkil edir. Buna görə də ABŞ iqtisadçıları bazar iqtisadiyyatı və kapitalizm ifadələrini birgə işlədirlər. Bazar iqtisadiyyatı bir çox iqtisadi  məktəblər və cərəyanlar tərəfindən öyrənilmiş  və indidə öyrənilir. Bazar iqtisadiyyatının özünə xas olan genetik əsasları var. Bazar iqtisadiyyatı sisteminin əsasını əmtəə istehsalı təşkil edir. Əmtəə istehsalının meydana gəlməsi ilə pul meydana gəlir. Əmtəə pul münasibətləri əsasında isə bazar yaranır. İnsan cəmiyyətində istehsalın təşkilinin ilk formalarında natural təsərrüfat  mövcud olmuşduur. Natural təsərrüfat elə təşkil olmuşdur ki, insanlar ancaq öz tələbatlarını ödəmək  üçün məhsul istehsal edirdilər. Natural təsərrüfatın əsas xüsusiyyətləri aşağıdakılardır.
1.Təsərrüfatın qapalı olması
2.Əməyin universal xarakter daşıması
3.Təsərrüfat əlaqələrinin birbaşa olması
 Natural təsərrüfat dagınıqdır, qapalıdır. Bu təsərrüfatın mövcud olduğu cəmiyyətdə təsərrüfat əlaqəsiz, dağınıq şəkildə fəaliyyət göstərir. Natural təsərrüfatda hər kəs özünə məxsus olan ehtiyatlardan istifadə edir və ailənin  tələbatını ödəmək üçün məhsul istehsal edir. Hətta müasir dövrdə bəzi təsərrüfat birliklərində, kənd təsərrüfatı müəssisələrində qapalılığa, naturallığa meyl ola bilər. Natural təsərrüfatda əməyin növlərə bölünməsi yoxdur.
Məs: 1 nəfər yunu əyirir, toxuyur, boyayır və.s. Burada ən sadə üsullardan və ən sadə alətlərdən istifadə edilir. Natural təsərrüfatda istehsalla, istehlak arasında birbaşa iqtisadi əlaqələr yaranır. Burada istehsal, bölgü, istehlak əlaqəsi var. Mübadilə isə yoxdur. Burada ancaq sadə təkrar istehsal baş verir. Qərb ədəbiyyatında natural təsərrüfat sistemi ənənəvi iqtisadiyyat adlanır. Beləliklədə natural təsərrüfatın əsas xarakterik cəhətləri aşağıdakılardır.
1.İstehlak üçün eyni ənənəvi məhsul istehsal etmək 
2.Texniki tərəqqinin məhdudluğu
3.Cəmiyyətin zəif inkişafı
4.Sosial iqtisadi məsələlərdə durğunluq və.s
   Əmtəə istehsal təsərrüfat təşkilinin ikinci formasıdır. Əmtəə istehsalında məhsullar bazarda satılmaq üçün istehsal olunur. Əmtəə təsərrüfatının əsas cəhətləri aşağıdakılardır.
1.Təsərrüfat açıqdır
2.Əmək bölgüsünə əsaslanır
3.Təsərrüfat əlaqələri bazar xarakterlidir.
   Beləliklə əmtəə istehsalı ictimai əmək bölgüsünə əsaslanır. Hər bir istehsalçı konkret ixtisaslaşmış məhsul istehsalı ilə məşğul ola bilər. Bütün sahələrdə istehsal edilmiş artıq məhsul başqa faydalı məhsullara mübadilə edilir. Əmtəə istehsalının əsas 2 növü var.
1.Sadə  əmtəə istehsalı
2.Kapitalist əmtəə təsərrüfatı
   Sadə əmtəə təsərrüfatı  istehsalçının şəxsi əməyinə və sadə alətlərə əsaslanan kəndlinin və sənətkarların təsərrüfatıdır.
   Kapitalist əmtəə təsərrüfat istehsal vasitələri üzərində xüsusi mülkiyyətə və muzlu əməyə əsaslanır.

